
Almennt 
 
Drögum að stefnu um félags- og tómstundastarf barna er fagnað. Það er ávallt jákvætt að viðhafa 
skýra sýn og stuðning við starfsemi sem ætluð er börnum. Sérstaklega er því fagnað að börnum sé 
gert kleift að koma beint að skipulagningu og ákvarðanatöku og að þekking þeirra á eigin réttindum 
verði efld enn frekar. Einnig er því fagnað að gert sé ráð fyrir fjölbreyttu framboði og að sköpuð séu 
jöfn tækifæri fyrir öll börn.  
 
Athugasemdir og ábendingar við einstaka þætti stefnunnar 
 

- Stefna sem þessi þyrfti að ná til íþrótta-, félags- og tómstundastarfs, í það minnsta þyrfti að 
samræma fyrirliggjandi stefnumótun í íþróttamálum og stefnu þessa. Í öllum tilvikum er um 
að ræða ráðstöfun ungs fólks á frítíma sínum og eðlilegt að stefnumótunin taki mið af því og 
myndi heildarsýn.  

- Stefnan tekur bæði til verkefna sem eru á forræði hins opinbera og ekki, þ.e. í stefnunni er 
fjallað samhliða um félags- og tómstundastarf félagasamtaka og sveitarfélaganna. Þannig eru 
kröfur til starfsemi sem byggir á sjálfboðaliðastarfi og launaðri vinnu starfsfólks sem mörg 
sveitarfélög gera miklar menntakröfur til þær sömu. Ekki er t.d. minnst á fagmenntun 
starfsfólks sem á að vinna með börnunum, heldur almenna orðalagið „þekking og færni“ 
notað. Það er óheppilegt að blanda saman þessum tveim aðilum sem vinna á vettvangi félags- 
og tómstundastarfs og það er erfitt að sjá hvernig hægt er að gera sömu kröfur til þessara 
aðila t.d. hvað varðar gæðaviðmið, mannauð, fjármagn ofl.  

- Lögð er áhersla á að endurskoðun á lögum 70/2007 fari fram samhliða þessari stefnumótun.  
- Forvarnargildi félags- og tómstundastarfs er ekki ávarpað sérstaklega í kaflanum um inntak. 

Tilvalið væri að sett væru markmið um að sveitarfélög landsins bjóði upp á heildstætt og 
faglegt félags- og tómstundastarf fyrir börn og ungmenni. Best færi á því að forvarnar- og 
félagsmiðstöðvastarf sveitarfélaganna væri lögbundið og fjármagn til þess tryggt.  

- Nauðsynlegt að tryggja einnig aukið samstarf sveitarfélaganna og háskólasamfélagsins. 
- Lögð er áhersla á að aðgerðaráætlun fylgi stefnunni.  

